
ABSTRAK 

 
Penulisan ini tertumpu kepada penerokaan teknik penjarian IMR (Index, Middle, Ring) yang 
menekan papan fret pada bass elektrik dalam melakukan improvisasi solo bass. Penentuan 
kelajuan jari melakukan shift dan cross tali, artikulasi teknik hammer on, pull off dan trill serta 
kekuatan jari unuk melakukan teknik bending antara permasalahan penjarian yang timbul 
semasa melakukan improvisasi solo bass. Oleh itu, penerokaan penjarian IMR dalam 
menyediakan pilihan jari untuk melakukan improvisasi solo bass akan dikaji dalam membantu 
membendung pemasalahan ini. Salah satu metodologi yang digunakan dalam mendapatkan 
data kajian adalah projek pilot. Projek Pilot adalah projek eksperimentasi pembacaan keratan 
nota muzik yang mana di dalam nota muzik ada memiliki pelbagai elemen yang merangkumi 
pemasalahan dan objektif kajian. Metodologi ini bertujuan mendapatkan data kualitatif dan 
kuantitatif melalui keratan notasi yang dicipta seperti etude . keratan notasi ini dicipta 
mengikut kesesuaian inti pati kajian dan dicaturkan kesemuanya pada satu frasa notasi solo 
yang panjang sekitar 10 bar. Elemen yang ditampilkan adalah hasil rujukan 4 solo bass yang 
telah ditranskrip dari pemain bass yang terpilih. Peralihan dan perlintasan jari adalah diambil 
hasil dari solo bass Tom Kenedy dan Geddy Lee. Perlenturan not adalah merujuk kepada solo 
bass Jaco Pastorius. Artikulasi Hammer On, Pull Off dan Trill adalah melalui Jeff Andrew dan 
Geddy Lee. Projek melibatkan 8 pemain bass dari kalangan pelajar diperingkat Diploma dan 
Sarjana Muda. Pemilihan pemain bass ini dipilih mengikut syarat kaedah yang telah 
ditetapkan. Proses projek pilot ini telah mengambil masa beberapa jam untuk diselesaikan. 
Melalui penghasilan data pilot projek ini akan menunjukkan keberkesanan teknik penjarian 
IMR dalam mengatasi pemasalahan dan membantu mencapai objektif kajian. 


